23PES-207
EH Bildu Nafarroa talde parlamentarioko eledun Arantxa Izurdiaga Osinagak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan: 
Justizia errestauratiboari, bitartekaritzari eta jardunbide errestauratibo komunitarioei buruzko martxoaren 9ko 4/2023 Foru Legeak, zeina martxoaren 22an sartu baitzen indarrean, zenbait betekizun ezartzen ditu legea garatzeari begira. Hala, Nafarroako Gobernuari agintzen dio urtebeteko epean honako hauek onets ditzan: 
1.  Nafarroako Bitartekaritza Erregistroaren sorrera eta funtzionamendu-arauak. 
2.  Nafarroako Bitartekaritza Erregistroan izena emandako pertsona bitartekariek eta Bitartekaritza Erakundeek Kalitate Zigilua lortzeko bete beharreko baldintzak. 
3. Nafarroako Foru Komunitatean gauzatzen diren bitartekaritza prozesuen faseak arautzeko esparru orokorra, beren borondatez Nafarroako Bitartekaritza Erregistroan izena emandako pertsonei eta entitateei zuzendua, edo, hala badagokio, horri atxikitzeko nahia dutenei, erregistroan izena eman ez badute ere. 
4. Beren borondatez Nafarroako Bitartekaritza Erregistroan izena emandako pertsonei eta entitateei zuzendutako bitartekaritzako jokabide-kodea, zeinak barne hartuko duen, beste neurri batzuen artean, kodea urratuz gero bitartekaritzako kalitate zigilua galtzeko eta Nafarroako Bitartekaritza Erregistrotik kanporatua izateko aukera. 
5. Komunitateko agente errestauratibo izaera lortzeko eta Nafarroako Sare Errestauratiboaren parte izateko betekizunak. 
Horiek onesteko, beharrezkoa da hiru lantalde sortzea eta hauspotzea Nafarroako Justizia Kontseiluaren baitan, legearen 52. artikuluan ezarritakoarekin bat. 
Hori dela-eta, honako galdera hauek aurkezten ditugu:
· Eratu al dira Justizia Errestauratiboko Batzordea eta Jardunbide Errestauratiboetako Batzordea?
· Zer pertsonak edo entitatek osatzen dituzte batzorde horiek?
· Hasi al dira foru legea garatzeko arauak taxutzeko lanak? 

